AHBARUJIET TA’ L-ART IMQADDSA

Skejjel u Kulleggi tal-Art Imgad-
dsa — Ir-Rhieb Frangiskdni tal-Art
Imqaddsa, bhal issa, ghandhom 87
skola, ghat-tfAl u z-zghazagh. Fost
dawn hemm 9 Kulleggi bi klassijiet
ghaz-zghir u ghal kbar; 25 skola bi
klassijiet ghaz-zghar biss; u 8 djar
ghat-trobbija u t-taghlim ghat-tfal il-
tiema, subjien u bniet. Il-ghadd ta’
tfdl u zghazagh li ghedin jitghallmu
fihom bhal issa, hu ta’ 18,408. Ghand-
hom ukoll 7 skejjel ghat-taghlim tas-
snajja’ (2 ghas-subjien u 5 ghall-
bniet), 1i jekk nghoddu maghhom it-
tfal li jitghallmu fihom, il-ghadd jigi
ta’ 18,809, Il-ghalliema li jghallmu
f’dawn l-iskejjel huma 112, bejn
Irhieb u Rahbiet, u hemm ukoll 482
mghallmin pajzana, li jhallsuhom il
Frangiskani, bix-xahar, Dawk &
ghedin jitghallmu f’dawn Il-iskejjel
huma ta’ Djiena u Riti maghzula,
imqassmin hekk: tfal ta’ Rit Latin;
2,617; ta’ Rit Xerqi, bejn Kattolki u
Ortodossi, 6,944; Misilmin, 3,694.
L-ohrajn imhalltin, Protestanti, Lhud
Alawin, Bahaj u Druz. Htija tal-
faqar kbir i hemm il-Palestina, it-
taghlim f’dawn l-iskejjel dsir qisu
kollu bla hlas.

Ghoti ta’ gih lil Raheb Frangiskan
— Wiehed Frangiskan Taljan, Patri
Ludovico Cigliano kien maghmul
Kavalier Uffic¢jal tal-Mertu tar-Re-
publika Taljana. Dan kien bhala wirja
ta’ kemm il-Hakma Taljana taflu
l-gid i ghamel hu fil-hamsin sena li
ilu 1-Palestina, lit-Taljani li jgham-
mru f’dak il-pajjiz. Ir-Rev.mu Patri
Kustodju, ferah lil Patri Cigliano
ghal dan il-gih li nghatalu, u izza
hajr lil Qonslu Taljan ghal imgieba
sabiha tieghu.

Skola' ' Gdida tal-Frangiskani
f’Ariha — Ir-Rhieb Frangiskani tal-
Art Imqaddsa fethu skoéla gdida fil-
t’Ariha (Gerko), belt bejn Geru-
salem u l-Bahar il-Mejjet. Stiednu
biex jiftahha lil kap Kmandant tal-
Pulizija ta’ hemm, Fahar Saghud
Bej, li qata’ z-zagarella tal-harir ahdar
li kienet taghlaq il-bieb, u bil-kliem
li ghamel qabel, wera kemm ferah bl-
imgiba tajba tal-Frangiskani. Ghal
din i¢-cerimonja zghira u helwa kienu
mistiedna r-Rjus il-kbar t’Ariha,
sewwa Nsara kemm Misilmin, u s-sur-
mastrijiet i ghandhom jghallmu
fl-iskola, u misserijiet u ommijiet it-
tfal, u t-tfal ukoll, bil-mijiet.

Hames Gharab magqtula f’Israel
— Hames zghazagh Gharab, i kif
inghad qasmu l-hdud minn Ghazza
(Gaza) u dahlu fl-art ta’ Israél biex
jaghmlu l-hsara, kienu maqtula mis-
suldati tal-ghassa Lhudija. Il-Gharab
iridu jghidu li 1-Lhud ghamlu ven-
detta mill-igsma tal-hames zghazagh
mejta, haga li l-Hakma Lhudija ¢ah-
ditha bix-xhieda tat-tobba, Imma ma
tistax taf jekk it-tobba qalux is-
sewwa.

Twelid tal-Princep tal-Gordanja —
Kif konna habbarna f’dan il-Qari,
ir-Re Husejn tal-Gordanja f'Mejju li
ghadda zzewweg xebba Ingliza. Issa
nhabbru, 1li fost il-ferh tal-Gharab
fit-80 ta’ Jannar ta’ dis-sena, kif kien
mixtieq, dan iz-zwieg twettaq bit-
twelid ta’ tifel; dan it-tifel issemma
Ghabd-Alla (Qaddej t’Alla) ghan-
nannu ta’ missieru, u huwa mistqarr
bhala 1-Werriet tat-Tron tal-Gor-
danja.

Niztiequ li l-imsehbin taghna jitol-
bu ghar-ruh ghazza ta’ dawn li gej-
jin, li telqu minn din id-dinja qabil-
na, u li nieshom jixtiequna niftakru
fihom fit-talb taghna.

Kristu,



